
COMUNICATO n. 1860 del 19/08/2020

Traduzione in ladino

Covid-19: neva ordenanza per chi che vegn de
retorn da la Croazia, da la Grecia, da Malta e da
la Spagna.
Chi che vegn de retorn te la Tèlia dò che i é stac te la Croazia, Grecia, Malta e Spagna i
à l’obligh de fèr n test molecolèr o antigenich, tras tampon, te chela che i rua te
areoport, te port o te n raion de confin, o te Azienda provinzièla per i servijes sanitères
dant che sie fora 48 ores da canche i rua. Endèna che vegn fora i ejic i cogn fèr
l’isolament fiduzièr te sia majon. Autramenter i cogn portèr dant, te chela che i fèsc l
mbarch per vegnir de retorn te la Tèlia a chi che l’é enciarià de fèr i controi,
l’atestazion che la desmostra che i à fat l test – resultat negatif – te la 72 ores dant te
ruèr sul tegnir talian. Chest l vegn pervedù co la neva ordenanza sotscrita anché dal
President de la Provinzia autonoma de Trent, che la é vegnuda fora dò da chela del
Minister de la Sanità dai 12 de aost.

Chi che vegn de retorn dai paìjes en argoment, ence se i é asintomatics, i cogn meter en consaputa sobito che
i é rué te la Tèlia l Partiment de prevenzion de l’Azienda sanitèra. Per fèr l tampon tel Trentin fèsc besegn
scriver ite n modul online a la leta sul link: https://servizi.apss.tn.it/rientroestero/
L’Azienda sanitèra chiamarà la persona per ge fèr a saer la dì, l’ora e olache vegnarà fat l tampon.

